
ni res ni nghulun. Mapan mahadurgama nikang hawan, améwehi de rahadyan sanghulun madoh, mangkin sangcaya twas ni nghulun.” Mangkana aturnya kalih.

  Sumahur Sang brahmana: ,,Aum, anaku, huwus karyanta kalih ; iki padati kabeh kon mangkata, haywa sowe ri ngke.”’

  Lungha ta ya cumigrakén padati mangkat. Kunang sang Dharmaswami sira mangkat, akadi ratu mangdon (jurit) dening halép ni lampahnira, atyanta kweh nikang gulungan.

  Tan ucapakéna sireng hawan ; langényeki de ning carat masa, scla ning wulan kapat mwang kalima. Lumabéh tang warsa Saka pisan ri sapékén, tulus mahurip inkang Nandaka. Paritusta manahnya katiban warsa ikang dukut malémés ahijo, bahubhawa manahnya, maha3 lalana rikang ramya ning alas ring Udyani Malawa.



(Tantri).








CILA ITEM MAKAMBANGAN ING UDADHI.



  Ana sira ratu, ulun pandita, sang Sewantara, ngaranira, mahas ta siraburu-buru mréga, tanpolih mréga, mangélih malapa wway. Atha kawulanira tunggal, mangaran sang Sewanggara, kinwanira apeta toya mwang phala (wwawwahan). Kawawa pwa ya tékeng samudra, ndatanpamanggih wwe mwang phala; manemu pwa ya mrégataru, wretuhwasambawa, denya mangigél ring madya nikang lawana samudra, munggwing cila item, makakambangan ing udadhi.

  Kapuhan umulat ikang Sewanggara, malayu pwa ya, mawarah ing sang natha sang Sewantara, kunang aturnya: Tan mamanggih toya patik aji, mwang phala; wwantén tatinon de patik aji, wonten wre mangigel ing cila itém, makambangan madhya ning samudra, kaccaryan patik aji tumwan".

  Sumahur sang natha, lingnya : ,,Mapa wrétanta? Dara asambhawa yang mangkana".

  ,,Nda prangen patikaji, yan tan tuhwa !”

  Mangkat sang natha Sewantara, iniring dening Sewanggara. Datang sira ri tépi ning samudra, ndatan kapanggih ikang wre mangigél ri tengah samudra matampakan cila

